
KD Keris selamat tiba

Kapal Misi Pesisir (LMS) 
pertama milik Tentera 

Laut Diraja Malaysia

Kapal Misi Pesisir (LMS) 
pertama milik Tentera 
Laut Diraja Malaysia 
(TLDM) iaitu Kapal 

Diraja Keris (KD Keris) selamat 
tiba di Pangkalan TLDM Kota 
Kinabalu, Sabah dari China pagi 
semalam.

Panglima TLDM, Laksamana 
Tan Sri Mohd Reza Mohd Sany 
berkata, kapal berkenaan telah me-
mulakan pelayaran ke Malaysia 
pada 8 Januari lalu.

“Projek Perolehan LMS ini te-
lah mencorakkan dimensi baharu 

MRT 2 laluan Sungai 
Buloh-Serdang-Putrajaya 

siap 70 peratus
PUTRAJAYA - Pembinaan projek Transit Aliran Massa 
(MRT) bagi laluan Sungai Buloh-Serdang-Putrajaya (SSP) 
telah siap sebanyak 70 peratus.

Menteri Kewangan, Lim Guan Eng berkata, laluan 
tersebut yang dikenali sebagai MRT 2 dijangka mula 
beroperasinya sepenuhnya pada tahun 2023.

“Tarikh mula operasi bagi fasa pertama antara stesen 
Kwasa Damansara dan Kampung Baru kekal pada Julai 
2021 manakala fasa kedua antara Kampung Batu dan 
Putrajaya Sentral adalah pada Januari 2023,” katanya pada 
sidang media selepas majlis menandatangani Perjanjian 
Tambahan kepada Perjanjian Rakan Pelaksana Projek bagi 
laluan itu antara Perjanjian Tambahan antara Mass Rapid 
Transit Corporation Sdn Bhd (MRT Corp) dan MMC-
Gamuda KVMRT (PDP SSP) Sdn Bhd di sini semalam.

Turut hadir Menteri Pengangkutan, Anthony Loke 
Siew Fook; Ketua Pegawai Eksekutif MRT Corp, Abdul 
Yazid Kassim manakala MMC-Gamuda KVMRT diwakili 
Pengarahnya, Datuk Seri Che Khalib Mohamad Noh.

Menurutnya, perjanjian tambahan itu bagi memboleh-
kan perubahan dilakukan ke atas perjanjian rakan pelak-
sana projek asal yang ditandatangani pada tahun 2015.

Ditanya adakah stesen Bandar Malaysia akan diterus-
kan seperti perancangan asal, beliau berkata, ia bergantung 
kepada keperluan.

“Kerangka stesen masih dikekalkan namun untuk me-
neruskannya, ia terpulang kepada permintaan di kawasan 
tersebut,” katanya.

Laluan cadangan MRT 2.

Harga RON97 turun 9 sen, RON95 dan diesel kekal
PUTRAJAYA - Harga runcit 
petrol RON97 turun sebanyak 
9 sen, manakala RON95 dan 
diesel dilaporkan kekal bagi 
tempoh 18 hingga 24 Januari 
2020.

Kementerian Kewangan da-
lam kenyataannya berkata, ber-
dasarkan pengiraan di bawah 
formula Mekanisme Harga Au-
tomatik (APM), harga runcit 
RON95 dan diesel bagi tempoh 

yang sama sepatutnya ialah 
RM2.23 seliter dan RM2.33.

“Ini menunjukkan penurun-
an dari minggu lepas bagi harga 
runcit RON95 yang berada pada 
paras RM2.32 seliter, manaka-
la kenaikan bagi harga runcit 
produk diesel yang berada pada 
paras RM2.46 seliter,” katanya.

Kenyataan sama menyebut, 
harga runcit bagi kedua-dua 
produk adalah dikekalkan pada 

paras RM2.08 seliter dan 
RM2.18 seliter selaras dengan 
keputusan kerajaan untuk me-
nangguhkan Program Subsidi 
Petrol.

“Dengan pengekalan harga 
runcit bagi kedua-dua produk 
ini, anggaran subsidi yang per-
lu ditanggung oleh kerajaan 
bagi tempoh tersebut adalah 
berjumlah RM74.70 juta,” ka-
tanya.

Harga runcit 
bagi RON95 
dan diesel 
dikekalkan 
selaras 
Program 
Subsidi Petrol 
yang 
ditangguhkan.

KOTA KINABALU 

dalam sistem kesiagaan TLDM 
untuk melaksanakan peranannya 
yang semakin meluas dan menca-
bar bagi melindungi keselamatan 
dan kedaulatan perairan negara, 
khususnya di perairan Sabah dan 
Sarawak.

“Sebagai sebuah negara mari-
tim, keselamatan perairan negara 
amat penting dan perlu diberi ke-
utamaan bagi menjamin kestabilan 
dan keamanan sentiasa terpelihara 
agar aktiviti maritim dan ekonomi 
dapat direalisasikan dengan lan-
car,” katanya kepada pemberita 
selepas majlis sambutan ketibaan 
KD Keris di sini semalam.

Majlis berkenaan disempurna-
kan oleh Yang Dipertua Negeri 
Sabah, Tun Juhar Mahiruddin.

KD Keris mula dibina pada 31 
Julai 2018 di Wuhan, China dan 
dilancarkan oleh Normah Alwi 
iaitu isteri Menteri Pertahanan, 

Mohamad Sabu pada 15 April 
2019.

Mengulas lanjut, Mohd Reza 
berkata, LMS adalah sebuah dari-
pada lima kelas kapal dalam Pro-
gram Transformasi Armada 15 
ke-5 TLDM.

“Kontrak perolehan empat 
buah LMS telah dimeterai antara 
Kementerian Pertahanan dengan 
Boustead Naval Shipyard Sdn Bhd 
(BNSSB) pada 23 Mac 2017 de-
ngan kerjasama China Shipbuil-
ding & Offshore International Co 
Ltd (CSOC).

“Projek ini adalah projek per-
olehan aset pertahanan kapital 
yang pertama dari China dengan 
kapal kedua iaitu Sundang dijadu-
al diserahkan pada April 2020 
manakala kapal ketiga dan keem-
pat dijadual diserahkan pada per-
tengahan 2021,” tambahnya.  
- Bernama

KD Keris tiba di Pangkalan TLDM Kota Kinabalu, Sabah dari China pagi semalam.

